
80 LES RELATIONS DES JESUITES [VOL. 31

qui auroit feruy de charge a vn puiffant porte-fais.
II n'euft point de replique, tous les Sauuages reffem-
blet a des maletiers ou a des cheuaux de bagage. La
charit6 & la patience folide fait trouuer des forces ou
il n'y en a point. II fe trouua dans ce voyage vne
femme enceinte qui portoit auffi vn puiffant fardeau
& vn petit enfant. Comme on vint a paffer vn
ruiffeau fort profond & fort rapide, [103] & qu'il n'y
auoit autre pont qu'vn arbre couche en trauers, cette
femme ebranlee par fa charge, tomba dans ce torrent.
Le Pere qui la fuiuoit voyant que la corde de fon
paquet s'eftoit gliffee a fon col & que ce fais 1'entrai-
noit a fond, fe iette a 1'eau, 1'attrappe a la nage, la
defgage de fon fardeau, la mene a bord, luy fauuant
la vie & a fon petit enfant qu'il baptiza fur 1'heure,
le voyant fort rnal, en effet il s'enuola deux iours
apres en Paradis. le vous laiffe a penfer fi le froid
fe fit fentir a ce pauure corps extenu6. Le feu qu'on
fit pour cette femme refufcitee leur conferua la vie;
ils 1'auroient perdue fans ce fecours.

Eftant arriu^ a la bourgade il n'euft pas le loifir de
fe rafraifchir & de fe repofer, on luy commande de
porter vn grand fac plein de bled a ces chaffeurs.
Ce fardeau 1'eftonne, on luy iette fur les efpaules,
rnais il n'alla pas loing, fa foibleffe & le verglas qui
le faifoient tomber a chaque pas, luy font rebrouffer
chemin, ceux qui I'auoient enuoye le voyans de retour
le chargerent d iniures 1'appellant vn chien, vn mal
bafty, qui ne fgauoit que rnanger, & pour penitence
ils le mettent dans la cabane d'vn homme tout pour-
ry, par vne puante & [104] mefchante maladie, d'vn
homme cruel qui luy auoit arrache les ongles en fon
entree au pays, & qui au refte dans fes ordures


